
«Հայաստանի Հանրապետության կառավարության 2017 թվականի հոկտեմբերի 5-ի N1271-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագիծ
       
	1. ՀՀ ֆինանսների նախարարություն

	N01/2-3/7625-2021

	«Հայաստանի Հանրապետության կառավարության 2017 թվականի հոկտեմբերի 5-ի թիվ 1271-Ն որոշման մեջ փոփոխություն կատարելու մասին» ՀՀ կառավարության որոշման նախագծի վերաբերյալ հայտնում ենք, որ դիտողություններ և առաջարկություններ չկան:

	
Ընդունվել է ի գիտություն

	2. ՀՀ արդարադատության նախարարություն
	[bookmark: _GoBack]17․05․2021թ․

	
	N 01/27.1/12748-2021

	«Հայաստանի Հանրապետության կառավարության 2017 թվականի հոկտեմբերի 5-ի N1271-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի 2-րդ կետով նախատեսվում  է, որ սույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը և տարածվում է 2021 թվականի հունիսի 1-ից ծագող հարաբերությունների նկատմամբ։
Այս առումով հարկ է նշել, որ տվյալ իրավական կարգավորումը հիմնավորման և պարզաբանման կարիք ունի՝ նկատի ունենալով այն հանգամանքը, որ Հայաստանի Հանրապետության կառավարության 2017 թվականի հոկտեմբերի 5-ի N1271-Ն որոշման հավելվածի 2-րդ կետի համաձայն՝ սույն կարգը տարածվում է Հայաստանի Հանրապետության հարկային օրենսգրքով (այսուհետ՝ օրենսգիրք) սահմանված` հարկային մարմնի կողմից վերահսկվող եկամուտների գծով պարտավորություններին և դեբետային գումարներին համապատասխանող՝ մինչև 2018 թվականը գործող օրենսդրությամբ սահմանված` հարկային մարմնի կողմից վերահսկվող եկամուտների գծով պարտավորությունների և դեբետային գումարների հաշվառման հարցերի վրա, իսկ նախագծի 1-ին կետով նոր խմբագրությամբ շարադրվող 4-րդ կետի համաձայն՝ 2018 թվականի հունվարի 1-ի դրությամբ առկա գերավճարը և գերավճարից տարբերվող գումարը հաշվառվում են մինչև 2018 թվականի հունվարի 1-ը գործող կարգով (…), մինչդեռ նախագծի 2-րդ կետով նախատեսվում է, որ վերոհիշյալ կարգավորումը տարածվելու է 2021 թվականի հունիսի 1-ից ծագող հարաբերություննների նկատմամբ:

	
Ընդունվել է ի գիտություն

  Միաժամանակ, հարկ ենք համարում նշել, որ նախագծով առաջարկվում է 2018 թվականի հունվարի 1-ի դրությամբ առկա գերավճարի և գերավճարից տարբերվող գումարի մնացորդը ավտոմատ եղանակով (առանց հարկ վճարողի դիմումի) փոխանցել (մուտքագրել) հարկ վճարողի միասնական հաշվին։ ՀՀ կառավարության  05․10․2017թ․ N1271-Ն որոշման հավելվածի 2-րդ կետը վերաբերում է ՀՀ հարկային օրենսգրքով սահմանված` հարկային մարմնի կողմից վերահսկվող եկամուտների գծով պարտավորությունների և դեբետային գումարների հաշվառմանը, որի մասով նախագծով փոփոխություններ չեն առաջարկվում։ Նախագծով առաջարկվող փոփոխությունը վերաբերում է ՀՀ կառավարության  05․10․2017թ․ N1271-Ն որոշման հավելվածի 4-րդ կետին, որի համաձայն՝ գերավճարների և գերավճարներից տարբերվող գումարների վերադարձման համար հարկ վճարողից պահանջվում է հարկային մարմին ներկայացնել դիմում։
 Նախագծի 2-րդ կետով առաջարկվող կարգավորումը, կապված՝ 2021 թվականի հունիսի 1-ից ծագող հարաբերությունների նկատմամբ տարածելու առումով նպատակ ունի արձանագրել որևէ մեկնարկային պահ, որի դրությամբ առկա գերավճարի և գերավճարից տարբերվող գումարի մնացորդները կփոխանցվեն հարկ վճարողի միասնական հաշվին, ինչպես նաև հնարավորություն կընձեռնվի  այդ ժամկետից հետո նշված գումարների ճշգրտման արդյունքում առաջացած մնացորդների վրա ևս տարածել նշված կարգավորումը։




